
2. Lysefjorden, den klassiske rundturen

Forsand - Lysebotn - Suleskar - Byrkjedal - Lauvvik - Forsand. Ca. 120 km, 1 
ferje (må tingast på førehand for bil).  

Ein klassisk tur som viser Lysefjorden 
som ei perle, den spennande oppstig-
ninga frå Lysebotn og fjellområda sør for 
fjorden og om du har lyst ein avstikkar til 
Månafossen i Frafjord. Ikkje til å gløyma! 
Vinterstengt veg til Lysebotn. Dersom du 
ikkje har bil kan du ta denne fjord- og 
fjellrundturen med turistferje og buss. 

3. Klassiske Ryfylke i nord

Sauda - Røldal - Suldalsosen - Sand - Sauda. 142 km, 6-8 timar, 1 ferje.  

Det indre av Ryfylke med dei mange  
kulturminna, det flotte landskapet og 
den spennande Røldalsvegen mellom 
Sauda og Røldal gjer denne turen inter-
essant. Å sjå: Hustveit med Jonegarden, 
Åbøbyen i Sauda, gruvene i Allmanna-
juvet, laksestudioet i Sandsfossen, bygde-
tunet Kolbeinstveit og Røynevarden ved 
Suldalsvatnet. Sjå Suldalsdampen! Rv. 
520 er vinterstengt (Breiborg - Røldal).

4. Det beste av Sandsfjorden og øyriket

Sand - Jelsa - Hebnes - Ropeid - Sand. 80 km, 5 timar, 2 ferjer. NB: Svært få 
avgangar Jelsa - Hebnes.  

Frå Sand til Jelsa (Rv.517) i vakkert natur- og kulturlandskap, heile tida nær Sands-
fjorden. Jelsa kyrkje og strandstad, 
skulemuseum og galleri. Nyt fergeturen 
inn til Hebnes, maktsentrum i middel-
alderen med imponerande gravrøysar 
frå Bronsealderen. Flott køyretur over 
Ropeidhalvøya. Sjå den nyrestaurerte 
Ryfylkejekta ”Brødrene af Sand” utanfor 
Ryfylkemuseet på Sand eller besøk 
laksestudioet i Sandsfossen. Avstikkar: 
Forleng ferjeturen frå Jelsa til Hebnes 
med ein avstikkar til Sjernarøyane 
med trange sund og lune viker. Bestill 
ein guida tur mellom gravhaugar og 
steingardar i frodig kulturlandskap på 
Nord-Hidle. 

Hjelmeland

5. Ryfylke med ein smak av Hardanger og Haugalandet

 Sauda - Røldal - Odda - Åkrafjorden - Sauda Ca. 200 km, 8-10 timar.  

Over spennande Røldalsfjellet med 
høgste punkt 900 m.o.h. (Rv. 520) mot 
Odda og berømte Låtefoss. Langs Åkra-
fjorden og til Vikedal og tilbake austover 
til industribyen Sauda på Rv. 46 og Rv. 
520 Bompengar på E 134. Rv. 520 er 
vinterstengt (Breiborg - Røldal). 

Rundturar i og utanfor ryfylke

Røldalsvegen – Rv520, del av Ryfylkevegen. Utsikt over Røldalsvatnet – Foto: Hanne Sundbø

6. Frå by til by i Rogaland

 (Boknafjorden rundt) Jelsa - Jørpeland - Lauvvik - Sandnes - Stavanger 
- Skudeneshavn - Haugesund - Nedstrand - Jelsa. 2-3 dagar, 255 km, 4 
ferjer. Bompengering rundt Stavanger.  

Prøv Boknafjorden, det store fjordsyste-
met i Rogaland fylke, med bil og ferjer! 
Frå Sand til Ryfylkebyen Jørpeland, 
sykkelbyen Sandnes og Stavanger 
med Oljemuseum, gamle trehus og 
byatmosfære. Idylliske Skudeneshavn 
og historiske Karmøy, deretter Sildabyen 
Haugesund. Dei gamle strandstadane 
Nedstrand og Jelsa med vakre trehus. 
Kva med ein avstikkar til Preikestolen? 
Du kan ta turen til fots frå Preikestolen 
fjellstue eller ta sightseeingbåt frå 
Lysefjordsenteret på Oanes (dagleg 
i sommarsesongen - må tingast på 
førehand). 

13

3 - 6 DAGAR: Ryfylke er ein naturleg del av ei kvar reise i Fjord 
Norge. Ryfylke er med sin sentrale plassering sør i Fjord Norge ein 
god start på lengre, minnerike rundturar. Fleire rundturar på  
www.ryfylke.com. 

1. Setesdal Vesthei – Ryfylkeheiane rundt

(Rogaland, Vest- og Aust Agder). Lauvvik/Forsand - Lysebotn - Brokke -  
Haukeligrend - Røldal - Sand - Forsand. 2-6 dagar, 405 km, 2-3 ferjer.  

I friluftsguiden for Setesdal  Vesthei – 
Ryfylkeheiane finn du forslag til  korte 
og lengre turar i randsona av dei store  
verneområda. Sjå side 11 på Vandring. 
Fantastisk rundtur med både fjord, fjell 
og grøne dalar. Ferje på Lysefjorden og 
hårnålssvingar opp frå Lysebotn. Vegen 
vidare til Øvre Sirdal. Ved Suleskar går 
vegen over fjellet opp i 1050 meters 
høgde, så til Brokke i Setesdal. Følg Rv 9 
opp Setesdal. Ved Haukeligrend; E134 til 
Røldal og sjå stavkyrkja. Frå Røldal, ta 
anten Rv 520 til Sauda og ferje til Sand. 
Eller Rv 13 heile vegen sør til Forsand. 
Avstikkar i sør: Følg Setesdal sørover frå 
Brokke  og ta vestover frå Evje mot Tonstad i Sirdal.  Ta så nordover til Suleskard og 
Lysebotn.

2. Vestland - Austland - Sørland

 3-6 dagar, 830 km, 2-3 ferjer. Bomstasjonar.  

Ein flott rundtur frå din base i Ryfylke. 
Ta vegen over Røldal via Eidfjord i 
Hardanger til Oslo. Gjennom det blide 
Sørlandet til Kristiansand via Egersund 
og Nordsjøvegen opp til handels-
byen Sandnes. Deretter inviterer Rv. 13 
Ryfylkevegen deg på ein minnerik tur 
gjennom fagre Ryfylke på langs. Kva med 
ein avstikkar til Preikestolen? Du kan 
ta turen til fots frå Preikestolen fjellstue 
eller ta sightseeingbåt frå Lysefjord-
senteret på Oanes (dagleg i sommar- 
sesongen - må tingast på førehand). 

Setesdalen Vesthei - Ryfylkeheiane - ryper og reinsdyr, langt til heis – Foto: Jan Thomassen, Jon Erling Skåtan

3. Best i sørvest

4-6 dagar, 730 km, minst 5 ferjer. Bomstasjonar.  

Prøv ein utruleg tur frå Forsand med 
ferje inn Lysefjorden, opp hårnål-
svingane frå Lysebotn, vidare sørover 
til Egersund. Så langs Nordsjøvegen til 
Stavanger. Haugesund og Bergen må og 
opplevast. Deretter gjennom Hardanger 
via Odda til Røldal der du kjenner igjen 
den vakre Ryfylkenaturen. Følg så anten 
den spennande Røldalsvegen  
(Rv. 520) til Sauda eller Rv. 13 langs 
fagre Suldalsvatnet til Sand. Til slutt: 
Kvil deg i Ryfylke! NB! Bilplass på ferje 
til Lysefjorden må tingast på førehand. 
Vegane til Lysebotn og over Røldals-
fjellet er vinterstengde. 

Interessante plassar å stansa og eta i 
Rogaland?  
Sjå www.opplevmatfylket.no.

Sjølvbetjening – Foto: Hanne Sundbø

Geit på Røldalsfjellet v/Rv520, Ryfylkevegen 
Foto: Hanne Sundbø

Jelsa kyrkje, Jelsa i Suldal – Foto: Hanne Sundbø

Framtidig Nasjonal turistveg Ryfylke er ein av til saman 18 turistvegar 
som vert utvikla gjennom Turistvegprosjektet i Norge. Vegen går frå 
Oanes i Lysefjorden til Hårå i Røldal, og skal vere etablert som Nasjonal 
turistveg før turistsesongen 2012.

Framtidig Nasjonal turistveg Ryfylke byr den reisande på eit vakkert og 
frodig landskap, der grøne skjergardsidyllar og velpleia kulturlandskap 
blir avløyst av steinurer, blankskurte stup, fjord og fjell.

Allereie på 1800-talet trakk det ville og urørte landskapet i Ryfylke dei 
første turistane, og også i dag innbyr dette landskapet til oppleving. 
Attraksjonane og aktivitetane er mange – frå ekstremsport i Lysefjorden 
via industrihistorie, til fruktblomstring og fiske. Undervegs vil dei 
reisande passere vakre bygder og tettstader, og kulturattraksjonar som 
gamle industribygningar og dei nedlagte sinkgruvene i Allmannajuvet 
frå 1800-talet. 

Langs Svandalsfossen er det etablert ei trappevandring med moderne 
arkitektur, som gir muligheit for å oppleve fossens vassfall på nært 
hald. Ferjeleiet Ropeid har fått eit venterom med dristig design og 
i Allmannajuvet er arbeidet med å bygge ein attraksjon med høg 
internasjonal kvalitet og opplevingsverdi i gang. I sør fører ein liten 
avstikkar den vegfarande opp til Preikestolen fjellstue, og ein tilrettelagt 
sti gir tilkomst til det velkjente Preikestolplatået med storslått utsikt over 
Lysefjorden. 

Meir informasjon om turistvegane finn du på www.turistveg.no

Lysefjorden.

Lovrafjorden.

Svandalsfossen.

EN FANTASTISK RUNDTUR

PREIKESTOLEN FJELLSTUE
Utgangspunktet for turen til 
Preikestolen. Åpen hele året. 
Kafé, restaurant, peisestue og 
konferanserom.  Lokalmat.
Tel. 51742074.  Mail:
post@preikestolenfjellstue.no

LYSEFJORDEN TURISTHYTTE
Beliggenhet innerst i Lysefjor-
den i vakker fjordnatur. Perfekt 
beliggenhet for turer til Kjerag. 
Åpent fra midten av juni til slut-
ten av august.  2-sengsrom med 
dusj og toalett. Tel. 94826602.  
Mail: lysebotn@preikestolen-
fjellstue.no

HAUKELISETER FJELLSTUE
Beliggenhet 1000 moh i vakker 
høyfjellsnatur ved E134 midt 
mellom øst og vest. Betjent hele 
året. 134 senger fra selvstells-
rom til rom med dusj og toalett.
Tel: 35062777. Mail: info@
haukeliseter.no

I vakker sommernatur kan du oppleve tre flotte turistanlegg på en og samme 
biltur. Den ville og vakre naturen gir deg både fjell og fjord på sitt beste! 

Framtidig Nasjonal turistveg Ryfylke

